
Minisr-dãmbã  maana b wakat fãa tigsgã Waogdg 

yʋʋmd 2024, sa-sik kiuug rasem  21, arb daare, 

yibeoog wakat a 9 n tall n tãag wĩntoog wakat  12 

sẽn loog mn 25, 

Sõ Egselãns kapitɛnd Ibrahim TARWOORE sẽn ya tẽngã taoor soab n le ya 

Minisr-dãmbã tigsg taoor soab n lʋɩ tʋʋmdã taoore. 

 

 

 

B zĩndame n bal n wɛgs daarã koe-zutu, 

n kelg koees b sẽn wa n taas-ba, 

n lʋɩɩs neb tʋʋm taoore, 

    la b kõ sor tɩ b sigl tʋʋm tẽn-taase. 

I.1. PERZIDÃAS DI FASO TƲƲM ZĨIGẼ 

Tigsga-rãmb sulgame n ges tẽng zã-sõng laloa b sẽn saagd gãnegre, sẽn kẽed ne 

tẽngã zãab no-kasems sebr b sẽn boond tɩ Kõstitisõ wã leb-n-gɛsga.  

Koees a yiib (02) b sẽn lebg n remse, n be Laloa-kãngã b sẽn saagd gãnegrã 

pʋga. Rems-kãng yaa sẽn pʋgdã zugu :  

- Burkĩna Faso tẽngã zab-yʋʋr sẽn da ya « Laogengo-Taoor kẽnde-Sɩd 

bʋʋdo» toeeng tɩ lebg «Kal tɩ d tõoge, ba d na n kii, d tẽngã yĩnga » ;     

- Tõog n bao, sẽn tũud ne Depite-rãmb yãabo, nao-kẽn kẽere, sã n ya ne no-

sɩʋy wã sẽn kẽed ne Burkĩna Faso kõom tẽms lagem-n-tay toay-toay pʋga.    

Ba ne b sẽn toeem tẽngã zab-yʋʋr yʋʋmd 1997 wã, d neeme tɩ kʋdrã « Kal tɩ d 

tõoge, ba d na n kii, d tẽngã yĩnga » yaa bũmb sẽn ket n be nin-buiidã yame 

(sũyẽ), sã n ya sẽn na n wilg ba-yirã noglem taogsg ne nin-buiidã kõ-n-meng 

tẽngã yĩng wɛɛngẽ. Tõnd sẽn gʋlsd zab-yʋ-kãngã, d daar fãa koe-zẽkdsã sɛb b 

sẽn mi tiir zugã, ne a yelsem Burkinabɛ-rãmbã beoog-beoog fãa vɩɩme, ka le ya 

bũmb sẽn be wilgr ye.  

Laloa-kãngã b sẽn sãagd gãnegrã na sõngame :   

- n paas ba-yir nonglmã sũur pãnga ; 

- n ges tɩ Kõstitisõ wã nao-kẽn zems ne nin-buiidã tʋʋdum la b raabo ;    

- n ges tɩ tẽngã zab-yʋʋr ne tẽngã sondgr yɩɩl sẽn boond tɩ Di-Taa-Niyè wã, 

sẽn ya tõogr yɩɩlã tũ taab. 

- n ges tɩ Burkĩna Faso kõom tẽmsã lagem-n-tay pʋgẽ yɩ faaga (nana), la n  

mao tɩ vɩɩm-n-taarã ne laogã wɛɛngẽ yidg-n-kaoosg la a sõmblem kẽng 

taoor n paase.   

Minisr-rãmbã sakame, tɩ b rɩk lalo-kãngã b sẽn saagd gãnegrã n taas depite-

rãmbã taoore.   

I.2. TƲNTƲMBA, LA TẼN-TÕRÃ NIN-BUIID VƖƖM-N-TAAR KOGLG 

GESG YELL MINISTƐƐRÃ ZĨIGẼ  

Tigsga-rãmb gãnega rapoor n wilg b sẽn  kõ sor tɩ b maan wags-taab n yãk no-

rɛɛsdb sẽn ya gom-lɛɛbdb n kõ Burkĩna ne tẽn-taas zoodo, zems-n-taar na zĩnd 

tẽmsã ne taab sʋka, la burkĩnabɛ-rãmb sẽn be tẽn-zẽms gesg yell Ministɛɛrã, 

yʋʋmd 2024 pʋga.         

No-rɛɛsdb sẽn ya gom-lɛɛbdbã yãkr tʋlsem võor yaa sẽn na n wilg tõnd tẽn-

belengã (diplomasi) zu-loe-paalã sẽn segd ne yidgri, la ne biro ning sẽn get-a 

noyã reesg ne goamã leebg yellã raab sẽn tar paasg n dabdã.  

Tigsga-rãmb sakame tɩ b na n yãk no-rɛɛsdb sẽn ya gom-lɛɛbdb bãmb piig la a 

ye (11) n kõ Burkĩna ne tẽn-taas zoodo, zems-n-taar na zĩnd tẽmsã ne taab sʋka, 

la burkĩnabɛ-rãmb sẽn be tẽn-zẽms gesg yell Ministɛɛrã, yʋʋmd 2024 pʋga. 

I.3. KIBAY KŨUNI, ROG-N-MIK KOGLGO, TE-NAANEGO, LA TẼN-

KAAGR GESG YELL MINISRTƐƐRÃ ZĨIGẼ  

Tigsga-rãmb gãnega dekre n wilg tɩ bãmb saka kibay kamsg la b kũun tʋʋm-

noor b sẽn boond tɩ Ayibe (AIB) wã no-gãnegds toor zallã.   

Dekre-kãngã ratame tɩ Ayibe wã lebg gofneer kadeng tʋʋm-noore.  

Dekre-kãngã rɩkrã na n sõnga kibay kamsg la b kũun tʋʋm-noorã t’a maan a 

tʋʋmã neer wala dekre l°2014-613/PRES/PM/MEF b sẽn dɩk yʋʋmd 2014, 

sẽoog kiuug 24 daar sẽn kẽed ne Leta wã kadeng tʋʋm-noy no-yaleng sẽn 

gãnegã.  

I.4. LAOG KẼGSGO, NE A TALL-N-TƲM LA YIDGR SOAY BAOOB 

MINISTƐƐRÃ ZĨIGẼ  

Tigsga-rãmb gãnega dekre-rãmb a yiibu (02).  

Pipi dekre wã yaa sẽn kõ sor tɩ b rees nin-buiid soog-m-meng ministɛɛrã tʋʋm 

kẽer b sẽn maan ligd-rãmba.  . 

Dekre-kãngã yaa dekre l°2016-471/PRES/PM/MATDSI/MINEFID b sẽn dɩk 

yʋʋmd 2016, sigr kiuug rasem a 2 raarã lebg-n-gesga, sẽn kõ sor tɩ b rees nin-

buiid soog-m-meng ministɛɛrã tʋʋm kẽer b sẽn maan ligd-rãmba, sẽn na yɩlẽ n 

yalg ligd kẽedsã wɛɛnga, ne tʋʋm-paal b sẽn bao n paase.     

Dekre-kãngã toe-kasengã yaa sẽn na n kẽes tʋʋm nins b sẽn maan tãag marsã tɩ b 

ra pa yaoodã pʋgẽ be. Yaa wala :    

- sɛb nins sẽn wilgd tɩ b mii sulã belem tiirã seb-yɩleng (dipilkata) kũuni ;  

- seb-yẽgã (fõ de dosiiye) yɩlens ne/bɩ sulã wɛɛngẽ kibay a taab kũuni ;  

 

Sẽn le paasd tʋʋm-kãense, yaa wa sɛb nins pʋg b sẽn gʋls bũmb nins fãa b sẽn 

maand daar pʋgẽ (rezɩstr-rãmbã) zãab sẽn pa tũ soore, ne sasa ning b sẽn ka segd 

n yõsgã, lebg-n-dɩkr b sẽn pa wilgã yaoolgre.     

 

Dekre-kãngã rɩkrã na n sõngame tɩ b kẽes ligd sẽn tũ ne nin-buiid soog-m-meng 

ministɛɛrã tʋʋm kẽer b sẽn maane, sẽn na yɩlẽ n sõng tɩ ligd-kẽedsã b sẽn ning 

Leta wã moeendẽ (bidzẽ) paase, wala kõstitisõ wã laloa lɛkdg  l°073-2015/CNT 

koɛɛg 12 b sẽn dɩk yʋʋmd 2015, sɩpoalg kiuug rasem a 6 raar sẽn gãnegã, sẽn 

kẽed ne Leta wã ligd kiblg laloa-rãmb wɛɛngẽ . 

 

Dekre a yiib soabã rɩk n wilgame tɩ b na n lugla Burkĩna kibay kamsg la b kũun 

tʋʋm-noor b sẽn boond koɛɛg-koɛɛg tɩ Ayibe wã « AIB » t’a lebg Leta kadeng 

tʋʋm-noor b sẽn boond tɩ Epeya (EPA). 

Burkĩna kibay kamsg la b kũun tʋʋm-noorã luglg tũu ne laloa l°02/64/AN b sẽn 

dɩk yʋʋmd 1964, sig-noy kiuug rasem 27 raarã, sẽn kẽed ne Haute-Volta kibay 

kamsg la b kũun tʋʋm-noorã no-gãnegdsẽ b sẽn da yalse, tɩ na n yɩ koees wʋsg 

kamsg la b kũun tʋʋm-noor tẽn-tõrã pʋga.    

Yʋʋmd 1999 wã pʋga, b rɩka Ayibe n tɩ naag Sɩdwaya. Hal rẽnda tɛka, tʋʋm-

noorã tara zu-loees a tʋʋmdã maaneg pʋgẽ. Rũndã-rũndã, a tʋʋmdã tɛk yaa a sɛb 

gʋls n yiisi,  a sẽn be kibay kũun tʋʋm te-paalã zug tɩ sõngd-a wã, ne kibay sªn 

be, lebg-n-yiisga.   

Kibayã kamsg ne b kũun tʋʋm minim sẽn tõe yɩ bũmb sẽn ya sõmb wa sẽn ya 

wẽngã yĩnga, kɩtame tɩ tẽmsã fãa tar b tʋʋm-noor sẽn maand b tʋʋmã, tẽmsã ne 

taab tõk-n-taar wɛɛngẽ, sẽn tũ ne tʋʋm-no-kaseng ning sẽn kamsd-a la a pʋɩt 

kibayã ãndũni kibay kũun tʋʋm-noy sẽn zãmsd b rãmbã sababo      

Burkĩna Faso sẽn be nao-kẽn-kãng pʋgã, ratame tɩ Ayibe wã lebg-n-tilgrã yɩ 

bõn-yãgdem sẽn tũud ne tẽn-tõrã kibay kamsg la b kũun zĩ-tik yidgr sababo.   

Kibay kamsg la b kũun tʋʋm-noorã tʋʋm yaa sẽn na n kõ kiba-reesdbã, kibay b 

sẽn tõe n kõ kaseto, sẽn tar yɛl nins b sẽn wilgdã wɛɛng zãnga, la b sẽn tõe n kõ 

sɩd ne, n bao tẽngã nafa, la kogend Burkĩna Faso soog-m-mengã.    

Dekre-kãngã rɩkrã na n sõnga kibay kamsg la b kũun tʋʋm-noorã t’a tõog n 

maan a tʋumã neere, wala b sẽn yals nao-kẽn nins dekre l°2014-

613/PRES/PM/MEF b sẽn dɩk yʋʋmd 2014, sẽoog kiuug rasem 24 daar sẽn kẽed 

ne Leta wã kadems  tʋʋm-noy no-yaleng b sẽn ganegã wɛɛngẽ.  

II. KOE-ZẼKDSE 

II.1. Laafɩ baoobo, la yolgemd gesg yell Minisrã zẽka koɛɛg minisr-rambã 

tigsgẽ, n wilg tɩ b na n ges laafɩ wã baoob yelle, sẽn na yɩlẽ n boog pagbã kũum, 

la b gɩdg rogmã wakat zu-loees b sẽn boond tɩ Sezeyi-Redeyɛmpe wã (SGI-

ReDMP) Burkĩna Faso.  

Burkina Faso rɩka gũus-n-gɛsg nao-kẽndr pagbã kũum, kom-peels sẽn dog sẽn 

na n pa ta rasem 21 wã gesg yell, la b tɩt baoob wɛɛngẽ yʋʋmd 2011 wã pʋga. 

Hal yʋʋmd 2022 semend a nu wã tɛka, b rɩka pagbã sẽn dogd kom-kɩɩmsã n kẽes 

gũus-n-ges-kãng pʋga, sẽn tũ ne ãndũni tʋʋm-no-kãnseng sẽn get-a laafɩ baoob 

yellã raab wilgri.       

Sẽn na yɩlẽ n tõog n yidg zu-loeesã, le Burkĩna Faso maana tʋʋm wʋsgo rẽ 

wɛɛngẽ, tɩ rẽ ya bũmb sẽn kel n paam pãng n paas ne nao-kẽndr a sẽn gãneg tɩ 

pag sẽn tʋt buuda fãa, n tɩ tãag a rogmã poor sasa ning b sẽn kõ wã, ne bi-pɛɛg 

sẽn nan dog n tãag a yʋʋm a nu tɩbsg sẽn segd n yɩɩ zaalmã, ne rog-yaagrã, n kɩt 

tɩ tʋʋmã b sẽn maam yʋʋmd 2010 n tãag yʋʋmd 2022  wã biis yaa wa sẽn pʋgdã:   

- kamb sẽn pa ta yʋʋm a nu wã (05) kũum boogr koab zug pʋɩɩre, bũmb sẽn 

wilgd tɩ kamb 129 sẽn da kiid kamb1000 b sẽn dog tɩ vɩ zugu, sigame n 

lebg 48 ;  

- kamb sẽn dog n pa ta rasem 21 kũum sõor boore, t’a yii kamb 28 sẽn da 

kiid kamb 1000 b sẽn dog vɩɩs zug n sig 18;  

- pagb sẽn kiid sẽn tũ ne rogem wɛɛngẽ sõor koab zug pʋɩɩr boore, t’a yii 

pagb 341 sẽn da kiid rogem zug, pagb 100 000 pʋga, n sig n lebg 154, tɩ 

kamb sõor pag fãa sẽn dogd a vɩɩmã pʋgẽ, yi kamb a 6 n sig kamb a 4,9. 

D magame me n yã tɩ pagb sẽn tʋt 87,4%, n kẽng n tɩ rog logto-yiy yʋʋmd 2021 

wã pʋgẽ, tɩ yaool n da yɩɩ pagb 66% yʋʋmd 2010 wã pʋgẽ.   

Ba ne tʋʋmã b sẽn maana biis waoglem sẽn ta to-to wã, Burkĩna Faso na n pa 

pids tʋlsem-rãmbã fãa sẽn kẽed ne a tʋʋmã maanego, sẽn tɩ yɩɩda, tɩbsg sẽn ya 

tɩlae ne nin-saal buuda fãa, ne pʋg-pʋsã, rogmã wɛɛngẽ, ne kom-pees sẽn dog 

sẽn pa yɩɩd rasem 21 pʋgẽ gesg toor zall zĩisẽ .     

Sẽn na yɩlẽ n tõog n boog tʋʋl pagb nins sẽn dogdã,  ne rogmã wakat kũum, b rat 

n maana sẽn pʋgdã :   

- laafi baoob ne tʋʋlem zuloees tɩɩm baoob tʋʋm maaneg tʋʋm-noor b sẽn 

boond tɩ Korisã nekre, sẽn tũud ne sabab-wẽns kiblg manesem rɩkr sẽn na 

paam n maan gũus ne pagbã kũum, b rogmã sasa zu-loeese, ne b tɩɩm 

baoobo, la ne sabab-wẽns kibind zinigr a tʋʋmdẽ;   

- n ges pagbã pʋs zãab ne b rogmã wakat zu-loees kengre tɩbsg neere ;  

- tɩt sẽn yaa tɩlae ne pag la biig laafɩ baoob wɛɛngẽ, tɩt sẽn wilgd bãas biis 

vaeesgẽ wã, tɩt sẽn vend ne tɩbsg teed raab la b pʋɩɩbo.  

II.2. Minisr ning sẽn get-a kʋʋrã wã, tẽn-gãongã tẽngr la a zug laog yellã zẽka 

koɛɛg tigsgã wakato, n wilg kibar sẽn kẽed ne Afrik wĩndg sẽn lʋɩtẽ tẽms sẽn dat 

n maan sãnmã tʋʋm tigsg tɩ b boond koɛɛg-koɛɛg tɩ Samawo (SAMAO), a naoor 

a 6 soaba, tɩ na n yɩ 2024 yʋʋmde, bõn-bɩʋʋng kiuug rasem 26 n tall n tãag a 

rasem 28 Waogdgo. 

Samawo (SAMAO) naoor a 6 soabã tigsg gom-zugu, « Kud-tãnd sẽn pa wae n 

paamdẽ : tʋʋmdã yidgr yĩnga, Afrik tẽms sẽn tõe n tall rabay nins la 

bʋse ? ». 

Tʋlsem ning Samawo (SAMAO) sẽn tare, yaa modg tɩ tẽn-gãongã tẽngr la a zug 

laog tʋʋmã paam yãabo, tẽn-tõrã pʋgẽ, la zãmaan zẽms pʋsẽ.  

Tʋʋm-kãngã siglgã na n sõngame n manes yɛla, wala : 

- n kɩt tɩ Afrik tʋʋm-no-kãng soogã, sẽn tɩ yɩɩd fãa Burkĩna Faso tʋntʋmdb 

nins sẽn be kud-tãnd sẽn pa wae n paamdẽ wã tʋʋm pʋgẽ tʋʋmã maneg n 

paas sõama ; 

- a na n taka tõ-kẽedsb n wa ne tẽngã, tɩ b wa sõng n yidg tẽn-gãongã tẽngr 

la a zug laog tʋʋmã soogo ; 

- sõng n yidg tẽn-gãongã tẽngr la a zug laog soog tʋʋm tɩ yɩ sõama n wogle. 

II.3. Minisr ning sẽn get-a karen-bi-bɛd kaorengo, baoosgo,  la bãng-paal baoob 

yellã rɩka koees a yiibu (2), n taas minisr-dãmb a taabã tigsgã wakato. 

Pipi koɛɛgã, yaa kaoreng tʋʋm tigs-n-bal sẽn zĩnd tɩ Burkĩna faso naag sʋka,  

yaa Kames (CAMES) Komite kõnsiltatif ẽntɛɛrafrikẽ Seseyi (CCI) tigsg 46 soab 

tʋʋm biis la b wilg-yã. 

Fãa zãng tʋʋmdã pʋgẽ, Burkĩna tẽng neb sẽn dɩgl b sɛb n na n bao kaoreng pʋgẽ 

kaset sɛb sẽn wilgd tɩ b lebga bãng-mitb yaa sɛb sõor sẽn na maan bãmb kobs-tã 

la piig la a yopoe (317), tɩ yaa neb sẽn yɩt leta la tʋmd-m-mens zãmsg zĩisẽ sẽn 

be Afrik tẽmsã zãng pʋsẽ, n dat n lebg bãng-kãas rãmb kaoreng tʋʋm pʋgẽ wala, 

Metr-asistã, Sarze de resɛrse, Metr de kõnferãnse, Metr de resɛrse, Profesɛɛr 

titilɛɛr la Dirɛgtɛɛr de resɛrse. 

Neb kobs-tã la piig la a yopoe (317) sẽn dɩgl sɛbã pʋgẽ, Burkĩna Faso paama neb 

sõor sẽn na maan kobs-tã la neb a nu (305) tʋʋmdã zãng pʋgẽ, rat n yet tɩ tʋʋmdã 

balb pʋgẽ, 96, 21% n ya paoongo, tɩ sẽn kong zems neb piig la yiib (12) bala, rẽ 

yaa 03, 78%. 

Sull ning sẽn get tʋʋmdã biis balb sulug n kʋmba tʋʋmdã 2024 yʋʋmde, sẽoog 

kiuug rasem 17 daar Librevill sẽn be Gabõ tẽnga, la b sak-b lame, tʋʋmdã biis 

sẽn ya sõama yĩnga. 

Minisr-dambã naaga taab n pẽg tʋʋmdã, la b pʋʋsa neb nins sẽn paam-bã. 

Koɛɛg a yiib soabã kẽeda ne Burkĩna Faso sẽn na n kẽng n tɩ naag Afrik tẽms 

tigsg bõn-buud zãab zug sẽn na n maan 2024 yʋʋmde, sa-sik kiuug rasem 21 n 

tall n tãag a rasem 23 Niyame, Nizɛɛr tẽnga. 

Neb nins sẽn keng-b tigsgã segdame, n zĩnd n sõs ne taaba, n sulug n ges la b bal 

n bãng bõn-buudã zãab sẽn tõe n sõng n wa ne bũmb ning tɩ Afrik tẽmsã pʋsẽ, bɩ 

rɩɩb beẽ n ya sõama n sekdẽ. B le sõmbame, n vaees n bãng sẽn be bõn-buudã 

zãab tʋʋm-teed pʋsẽ, n maneg-b neer tɩ b yɩ sõama n paase, boto, b na n 

paamame, n yals bõn-buud zãab rabay sẽn ya fasɩ vẽenega, tɩ tẽmsã taoor dãmb 

paamd n tarẽ n tʋm ne.    

                                     III. NEB TƲƲM TAOOR LƲƖƖSGO 

III.1. NED FÃA B SẼN LƲƖƖS TƲƲMD TAOORE, NE A TƲNTƲMDRE 

A. MINISTƐƐR NING SẼN GET-A LAOG KẼGSGO, NE A TALL-N-

TƲM, LA YIDGR SOAY BAOOB YELLÃ ZĨIGẼ 

- SANO buud paga, a Azɛta SÃNGA, matrikill 91 259 P, sẽn ya ẽspɛktɛɛr 

n be laog kẽgsg tʋʋm pʋgẽ paama naam, n lebg zɩɩmã zĩigẽ Seyɛnteyɛs 

(CNTS) laog zãad la a tekr tʋʋm taoor soaba  ; 

- A Mise Bolbiyẽ Nuufu PAARE, matrikill 225 026 V, sẽn ya ẽspɛktɛɛr n 

be laog kẽgsg tʋʋm pʋgẽ paama naam, n lebg laog kẽgsg zãmsg zĩiga, 

Enarɛf (ENAREF) laog zãad la a tekr tʋʋm taoor soaba  ; 

- NATAMA buud paga, a Fatimata BƲƲDA, matrikill 225 057 P, sẽn ya 

ẽspɛktɛɛr n be laog kẽgsg tʋʋm pʋgẽ paama naam, n lebg Waogdg tʋʋm 

pʋgẽ bãng-minim buud toay-toay zãmsg zĩiga, EPO laog zãad la a tekr 

tʋʋm taoor soaba  ; 

- A Mise Mahamadi SAWADOGO, matrikill 55 726 B, sẽn ya ẽspɛktɛɛr n 

be laog kẽgsg tʋʋm pʋgẽ paama naam, n lebg tẽn-tõra sull sẽn get tɩt 

koosg gũus-n-gɛsg yelle, Ayɛnerpe (ANRP) laog zãad la a tekr tʋʋm taoor 

soaba ; 

- A Mise Kalifa KULBALI, matrikill 57 201 F, sẽn ya ẽspɛktɛɛr n be laog 

kẽgsg tʋʋm pʋgẽ paama naam, n lebg tẽn-tõrã tʋʋm-noor sẽn get nin-

buiidã laafɩ yelle, Iyɛnespe (INSP) laog zãad la a tekr tʋʋm taoor soaba ; 

- A Mise Arsɛnd TUGMA, matrikill 111 101 N, sẽn ya ẽspɛktɛɛr n be laog 

kẽgsg tʋʋm pʋgẽ paama naam, n lebg tʋʋm-noor sẽn get rũmsã fɩɩgr yelle, 

Sepamad (CPAMAP) laog zãad la a tekr tʋʋm taoor soaba ;  

- A Mise Eloa WEDRAOOGO, matrikill 91 625 T, sẽn ya ẽspɛktɛɛr n be 

laog kẽgsg tʋʋm pʋgẽ paama naam, n lebg laafɩ baoob zãmsg zĩiga, 

Eyɛnespe (ENSP) laog zãad la a tekr tʋʋm taoor soaba ;  

- A Mise Flaviyẽ Raoogo, kĩnkirg a yiib-n-soaba WANGRAWA, matrikill 

53 565 U, sẽn ya ẽspɛktɛɛr n be laog kẽgsg tʋʋm pʋgẽ paama naam, n 

lebg kibay kũun tʋʋm-noore, Istik (ISTIC) laog zãad la a tekr tʋʋm taoor 

soaba ; 

- A Mise Musa NINKƐƐMA, matrikill 216 170 T, sẽn ya ẽspɛktɛɛr n be 

laog kẽgsg tʋʋm pʋgẽ paama naam, n lebg tʋʋm-noor ning sẽn get tʋʋm 

luglg yelle, Ayɛnpe (ANPE) laog zãad la a tekr tʋʋm taoor soaba  ; 

- A Mise Aristiid Maari Ɛdmo TUGMA, matrikill 216 457 F, sẽn ya 

ẽspɛktɛɛr n be laog kẽgsg tʋʋm pʋgẽ paama naam, n lebg tʋʋm-noor ning 

sẽn get tẽn-nabdgã yelle, Binasol (BUNASOLS) laog zãad la a tekr tʋʋm 

taoor soaba ; 

- A Madaam Fatumata Wẽndengeta b sẽn boond t’a Zʋlyaana 

WEDRAOOGO, matrikill 294 371 H, sẽn ya ẽspɛktɛɛr n be laog kẽgsg 

tʋʋm pʋgẽ paama naam, n lebg Fada N’Gʋrm reezõ wã logto-yi-kãseng 

laog zãad la a tekr tʋʋm taoor soaba ; 

- A Mise Kambe Drisa TARWOORE, matrikill 245 229 P, sẽn ya 

ẽspɛktɛɛr n be laog kẽgsg tʋʋm pʋgẽ paama naam, n lebg Kʋdg logto-yi-

kãsengã laog zãad la a tekr tʋʋm taoor soaba  ; 

- A Mise Abdrahim SAVADOGO, matrikill 278 240 B, sẽn ya ẽspɛktɛɛr n 

be laog kẽgsg tʋʋm pʋgẽ paama naam, n lebg Nayala porvẽnsã ligd zãada. 

B. MINISTƐƐR NING SẼN GET-A TẼN-TORÃ KOAMB WUBRI, 

BUUD GOAM KAORENGO, LA A PIUUG KŨUN YELLÃ ZĨIGẼ 

- A Mise Wẽndpãnga Misɛll Abdul Kadɛɛr KÕNDÕMBO, sẽn ya porze-

rãmb laog zãad reega tõogo, n lebg Minisrã tʋʋm zĩigẽ taoor soaba ; 

- A Mise Ibrahima SANO, matrikill 43 294 C, sẽn ya liise la kolɛɛs-rãmb 

karen-saamb reega tõog n lebg ministɛɛrã tʋʋm yõgneg taoor soaba ; 

- A Mise Wẽndenmi Silvẽ WEDRAOOGO, matrikill 208 071 A, ligd 

zĩigẽ tʋʋm-kibind paama tõogo, n lebg ministɛɛrã vaees-kãag la geelg 

buud toay-toay tʋʋm taoor soaba ;  

- A Mise ZÃ BUGMA, Matrikill 111 115 S, Sẽn ya ligd tʋʋm-noy 

kibinda, paama naam n lebg ligd zãab taoor soaba ; 

-  A Mise Nikoala SIYÃ, Matrikill 104 855 D, Sẽn ya ligd tʋʋm-noy 

kibinda, paama naam n lebg goofneer raas kũun taoor soaba ; 

- A madaam Pamayĩ Dɛlfind BITIYE, Matrikill 233 757 N, sẽn ya 

ẽformatikã tʋʋm-mit kãaga, paama naam n lebg kibay kũun sags taoor 

soaba; 

-  A Mise Sumayɩɩla WEDRAOOGO,  Matrikill 220 309 D, koees la 

kibay kũun wɛɛngẽ sagenda, paama naam n lebg kibay kũun taoor soaba ; 

-  A Mise Alasand Soma WATARA, Matrikill 247 172 C, tʋʋmd zĩigẽ 

tʋntʋmdb zã-sõng minim sagenda, paama naam n lebg tʋʋm neb zãab 

taoor soaba 

C. GALEN-TẼNS MEEB TƲƲMA, ZĨIS LA ZAG-GÃAS MINSTƐƐR 

ZĨIGẼ 

-  A Mise Suwako KOWUND, Matrikill 91 369 J, sẽn ya tẽn-baoosg 

tʋmda, paama naam n ledg a Mise Musa BÃGIYÃ zĩig n lebg tʋntʋmd 

yel-gɛta; 

-  A Mise Simo Zozɛf BALMA, Matrikill 76 011 X, sẽn ya liise la kolɛɛs 

karen-saamba, paama naam n lebg baoosg yel-gɛta. 

 

 

 

 

III.2. KÕNSƐY DADMINISRASÕ TƲƲM ZĨISẼ TAOOR REEGRE 

Minisr-rãmbã tigsg pʋga, b zĩndame n sulg n bal n yãk neb n lʋɩɩs Kõnsey 

dadminisrasõ-rãmbã tʋʋm taoore: 

- Reem, yɩɩl la sĩnim  tʋʋm-noor sẽn boond tɩ Senaza (CENASA), kibay 

kũuni, rog-n-mik koglgo, te-naanego, la tẽn-kaagr ministɛɛr yʋʋr yĩnga; 

- Yalgdo WEDRAOOGO, Tẽngãondgo , Bogdgo, Suro SANU, n lagem ne 

pediyatrik Sagl digoll sẽn ya logto-yi-bɛd-bɛd sẽn deegd karen-bɛda, b 

logtoeemd wɛɛngẽ zãmsg pãng paoog yĩnga, laafɩ wã ministɛɛr yʋʋr 

yĩnga. 

- Inivɛɛrsite Yembila AbdulaeTOGUYENI, karen-bi-bɛd kaorengo, 

baoosgo,  la bãng-paal baoob ministɛɛr yʋʋr yĩnga.  

Minisr-dãmbã sẽn zĩndã, b yãka Suro SANU logto-yi-kãsengã kõnsɛy 

dadminisrasõ tʋʋmd taoore soaba. 

A. KIBAY KŨUNI, ROG-N-MIK KOGLGO, TE-NAANEGO, LA TẼN-

KAAGR MINISTƐƐR ZĨIGẼ  

Minisr-dãmbã yãka tʋʋm-kibindb nins yʋy sẽn pʋgdã, n ning-b reemã, yɩɩlã la 

sĩnma wã  tʋʋm-noor sẽn boond tɩ Senaza (CENASA) dadminisrasõ pʋga, la b 

na n zĩnda beenẽ n maan b pipi manda wã yʋʋm a tãabo (3). 

TƲƲM-KIBIND LETA WÃ YƲƲR YĨNGA 

Laog kẽgsg la a tall-n-tʋm-ne ministɛɛr tʋʋm yĩnga : 

-  A Mise Salif NANA, Matrikill 96 897 P, sẽn ya lampo ẽspɛktɛɛre.  

TƲƲM-KIBIND SẼN TƲMD ROG-N-MIKÃ TƲMD-M-MENSẼ 

TƲƲMTƲMDB YƲƲR YĨNGA   

Sĩnma la yɩɩl burkĩna Faso tʋʋm-noy sẽn  fãoog taab n tʋmdẽ tɩ b boond tɩ 

Ɛfɛnseyabeyɛf (FNCA-BF): 

-  A Mise Izidoor Maarɩ Alfõos KABOORE, tʋmtʋmda. 

B. LAAFƖ WÃ MINISTƐƐRE 

Minisr-rãmbã zĩnd n bal n gãnega no-rikds a yoobe (6). 

Pipi no-rɩkdgã yãka a Mise BAARO paga, a Madaam Faoloor Dusu TAW 

ORE, Matrikill 57 932 F, sẽn ya tʋʋmd ẽspɛktɛɛre, t’a reeg Leta wã zĩigẽ n yɩ 

tʋʋm-kibinda, n tʋm Leta la tʋntʋmba, la tẽn-tõrã nin-buiid vɩɩm-n-taar koglg 

ministɛɛr yʋʋr yĩnga, Yalgd WEDRAOOG logto-yi- kaseng kõnsey 

dadminisrasõ tʋʋm pʋga, t’a pipi tʋʋmã wakat zems yʋʋm a tãabo (3). 

No-rɩkdg a yiib soabã (2) yãka neb nins sẽn pʋgdã n kõ-b tõog tɩ b na n yɩ 

tʋʋm-kibindb Tẽngãondg logto-yi-kasengã dadminisrasõ wã pʋga, la b tʋʋm 

kaoog nand pipi na n yɩɩ yʋʋm a tãabo (3). 

TƲƲM-KIBINBD SẼN TƲM LETA WÃ YƲƲR YĨNGA 

Tʋntʋmba, la tẽn-tõrã nin-buiid vɩɩm-n-taar koglg ministɛɛr tʋʋm yĩnga: 

-  A Mise Daawuda WEDRAOOGO, Matrikill 217 039 M, sẽn tʋʋmd 

tʋmtʋmdb kiblg la b zãab minim sagenda. 

TƲƲM-KIBINBD SẼN TƲM LAAFƖ SULÃ YƲƲR YĨNGA 

-  A Mise Ali WEDRAOOGO, Matrikill 56 540 U, sẽn ya karen-saam-

kaseng log-toeemd wɛɛngẽ. 

No-rɩkdg a tãab soabã yãka a mise BA paga, a Madaam Fatumata HAMA,  

Matrikill 110 939 F, sẽn ya bãngr baoosg taoor soaba, t’a ledg leta zĩigẽ n tʋm 

karen-bi-bɛd kaorengo, baoosgo, la bãng-paal baoob yĩnga, pediyatrik Sagl 

digoll konsɛy dadminsrasõ pʋga . B na n tʋma beenẽ nand pipi wã yʋʋm a tãab 

(3). 

No-rɩkdg a naas soabã yãka neb nins sẽn pʋdgã n kõ-b tõogo, tɩ b na n yɩ tʋʋm-

kindb leta yʋʋr yĩnga, n tʋm Bogdg logto-yi-kaseng kõnsɛy dadministrasõ wã, la 

b tʋʋmdã pipi wã nanda, b yalsa  yʋʋm a tãab tɛka. 

Laog kẽgsg ne a tall-n-tʋm-ne ministɛɛr yĩnga : 

-  A Mise Wusmaan KAABORE, Matrikill 34 025 C, leta ligd roog tʋʋm 

vaeesda. 

Tʋntʋmba, la tẽn-tõrã nin-buiid vɩɩm-n-taar koglg ministɛɛr tʋʋm yĩnga: 

-  A Mise Kʋlpĩiga Magtẽ NAKULMA, Matrikill 105 244 F, Tʋʋm 

ẽspɛktɛɛre.  

No-rɩkdg a nu soaba (5) yãka neb nins sẽn pʋgdã n kõ-b tõog tɩ b na n yɩ tʋʋm-

kibindb leta yʋʋr yĩnga, n tʋm Suro SANU logto-yi-kasengã dadminisrasõ wã 

pʋga, la tʋʋm kaoog pipi nand na n yɩɩ yʋʋm a tãabo (3). 

Laafɩ wã ministɛɛr yĩnga : 

- A TARWOR paga, a Madaam Yeeri Silvi YƲLL, Matrikill 231 505 K, 

nin-buiidã laafɩ wɛɛngẽ logto-kasenga. 

Tʋntʋmba, la tẽn-tõrã nin-buiid vɩɩm-n-taar koglg ministɛɛr tʋʋm yĩnga : 

-  A Mise Brahima Sibri PAKOODTOOGO, Matrikill 212 381 H, Tʋʋm 

ẽspɛktɛɛre. 

No-rɩkg a yoob soabã yãka a Mise TARWOR paga, a Madaam Yeeri Silvi 

YƲLL, Matrikill 231 505 K, sẽn ya nin-buiidã laafɩ wɛɛngẽ logto-kasenga, lebg 

Suro Sanu logto-yi-kasengã kõnsɛy dadminisrasõ wã tʋʋm taoor soaba. B na n 

maana be b pipi manda wã yʋʋm a tãabo (3). 

 

 

 

 

C. KAREN-BI-BƐD KAORENGO, BAOOSGO,  LA BÃNG-PAAL 

BAOOB ZĨIGẼ 

Minisr-rãmbã gãnega no-rɩkds a yiibu. 

Pipi no-rɩkdgã kõo a Mise Bukare WEDRAOOGO, Matrikill 280 438 D, sẽn 

ya laogã kẽgsg yɛl minim sagenda, t’a yɩ tʋʋm-kibind sẽn ya leta no-rɛɛsa, n 

zĩnd lozind-dãmba, leebgo, nug tʋʋma, ãnterpiriis-bãoones la sẽn zems-b 

minstɛɛr yĩnga, Inivɛɛrsite Yembila AbdulaeTOGUYENI kõnsɛy dadminsrasõ, n 

tʋm pipi wã yʋʋm a tãab (03) nanda. 

No-rɩkdg a yiib soabã rɩk n maneg n le paas a SEGDA paga, a Madaam 

GUYẼNDA manda, b mengã yaa kibakɩta, n ya tʋʋm-kibind sãnmã tʋʋm lagem-

n-taar sull sẽn be Burkina Faso yʋʋr yĩnga, Inivɛɛrsite Yembila Abdulae 

TOGUYENI kõnsɛy dadminsrasõ tʋʋm pʋgẽ, la yaa yʋʋm a tãab la b na n tʋme 

b yaoolem tʋʋmdã baase. 

                                                               Goofneerã no-rɛɛsa 

                       Le Porte-parole du Gouvernement,                                

 

 

 

 

 

 

                                                       A Rimtalba ZÃ Emanwɛll WEDRAOOGO                                                         
                                              Officier de l’Ordre de l’Etalon 

                                                                                        B paama waoor kũun sẽn tɩ yɩɩd a taab b tʋʋm yĩnga 


